
বিবিধঃ ময়ূর ও গৌরী
১৫




এ আচার চরাচরে? কি বিচার তব!

উপপত্নী কুন্তীর জারজ পুত্র প্রতি

এত যত্ন? কারে কব এ দুখের কথা—

কার বা শরণ, হায়, লব এ বিপদে?”

কঙ্কণ-মণ্ডিত বাহু হানিলা ললাটে

ললনা! দুকূল সাড়ী তিঁতি গলগলে

বহিল আঁখির জল, শিশির যেমতি

হিমকালে পড়ি আর্দ্রে কমলের দলে!

“যাইব কলির কাছে” আবার ভাবিলা

মানিনী—“কুটিল কলি খ্যাত ত্রিভুবনে,—

এ পোড়া মনের দুঃখ কব তার কাছে,

এ পোড়া মনের দুখ সে যদি না পারে

জুড়াতে কৌশল করি, কে আর জুড়াবে?

যায় যদি মান, যাক্। আর কি তা আছে?”


ইত্যাদি। 







নীতিগর্ভ কাব্য

ময়ূর ও গৌরী




ময়ুর কহিল কাঁদি গেীরীর চরণে,
কৈলাস-ভবনে;—
“অবধান কর দেবি,
আমি ভৃত্য নিত্য সেবি

প্রিয়োত্তম সুতে তব এ পৃষ্ঠ-আসনে।
রথী যথা দ্রুত রথে,
চলেন পবন-পথে

দাসের এ পিঠে চড়ি সেনানী সুমতি;

